
Mediese skema is belangrik, al is dit duur

NICO van
ljsen

Raad met jou rande

Die koste van lidmaatskap van 'n medie-
se skema is genoeg om 'n mens siek te
maak, maar vandag wil ek die belangrik-
heid van 'n mediese skema beklemtoon.
Vir jonk en oud.

Ek kry die indruk dat mense, in 'n po-
ging om 'n geldjie te spaar, hul mediese
skema se voordele atwater, of net 'n hos-
pitaalplan uitneem. Baie, so klink dit my,
kanselleer hul lidmaatskap en neem dan
liewer mediese versekering uit.

In albei gevalle is dit ietwat kortsigtig,
dink ek. Ja, ‘'n mens kan ook nou nie
bloed uit ’n klip tap nie - as daar nie
geld is nie, is daar nie geld nie.

Maar medieseskemalidmaatskap is een
van die laaste dinge wat ek sommer sal
kanselleer as dit begin noustrop trek.

Die fynere kontraktuele bewoording

tussen maatskappye wissel, maar in we-
se is 'n hospitaalplan net tot jou voor-
deel as jy vir behandeling in 'n hospitaal
opgeneem word. Jy moet dus eers siek
word. Ek kom terug na die punt toe.

Mediese versekering? Al tog, al daai
beloftes van kontant wat aan jou betaal
sal word as jy in die hospitaal beland -
klink byna soos 'n beloning vir siek
word! - dra wat my betref min by tot
werklike mediese voordele. Veral as die
tynskrif sé hulle betaal eers uit na twee
dae in die hospitaal. Vra jou dokter (as jy
nog een kan bekostig) as jy wil, maar ons
weet die grootste koste in 'n hospitaal
word opgejaag op die eerste dag of twee.

En soos wat ek gereeld oor verseke-
ringstoeties sé: ek wil hé my risiko moet
gedra word, nie dié van die versekeraar
nie.

Wat my bring by die punt van siek
word. Vir 'n hospitaalplan of mediese
versekering moet jy eers siek wees voor
dit uitbetaal. Dit klink logies, ne? Nee, ek
wil weet voor ek so siek is dat ek in die
hospitaal beland.

En daarom is dit nodig om as 'n voor-
sorgmaatreél jou dokter gereeld te be-
soek, nie te wag totdat jy inmekaar loop

Ons weet die grootste
koste in 'n hospitaal
word opgejaag op die
eerste dag of twee.

van pyn of hoes net omdat jy probeer
geld spaar nie. Baie kankers wat vroeg
gediagnoseer word, is geneesbaar.

Ek kan lang stukke hier skryf oor

vriende en kliénte by wie kanker of hart-

probleme ontdek is en omdat dit in ’n
vroeé stadium was kon dit genees word,
of minstens bydra tot 'n betergehalte-le-
we vorentoe. Ek weet ook van baie vir
wie die diagnose te laat was.
Medieseskemavoordele is nie net vir
siek mense nie. Dit is ook vir gesonde

mense om seker te wees hulle bly ge-
sond. Dit help met voorkoming. As jy
probeer geld spaar deur net te dink aan
die dag wanneer jy siek word, kan al jou
“spaargeld” dalk net genoeg wees vir 'n
ordentlike begrainis.

Maar dit bly duur. Hoe verseker jy dat
jy op jou oudag steeds mediese sorg kan
bekostig? Dis tog wanneer jy, as die lewe
met jou volgens die “reéls” speel, dit die
meeste nodig gaan kry.

Spaar van so vroeg as wat jy kan in 'n
uittreeannuiteit. Nee, dis nie 'n mediese
skema nie, dis 'n spaarplan vir aftrede.
Maar dis 'n belastingvriendelike manier
van spaar. Die premies is belastingaftrek-
baar tot by 'n sekere bedrag en die groei
is belastingvry.

Neem een spesiaal uit vir mediese sorg
na aftrede.

